
Minamata-mi isumaqatigiissummut atatillugu Namminersorlutik Oqartussat Kalaallit Nunaannut 
nunap immikkoortuatut tunuarsimaarfiginninnermik atorunnaarsitsinissaat pillugu Inatsisartut 
aalajangiiffigisassaattut siunnersuut.                                            
(Sulisoqarnermut, Ilisimatusarnermut Avatangiisinullu Naalakkersuisoq)  
  
Nunatsinni sumiiffinni tamani kuuffeqarnikkut annertuumik inerisagassaqarpugut, tassami suli 
kuuffeqarnikkut suli kinguarsimanitta kinguneranik avatangiisinut imartatsinnullu pitsaanngitsumik 
kinguneqartartut kuutsittarpagut. Soorlu plastikkitallit akuutissallu ulorianartut. 
 
Avatangiisinut Eqqissisimatitsinermullu ataatsimiititaliaq siusinnerusukkut Norgemut 
paasisassarsiorluni angalanikuuvoq tassani ilaatigut qitiulluni mingutsitsinerup 
annikillisarneqarnissaa. 
 
Ataatsimiititaliap Norgemiinnermini paasisaasa ilagivaat kuuffeqarnikkut Norgemi annertuumik 
siuarsaasoqarsimasoq, plastikkit akuutissallu ulorianartut tamaasa immikkoortiteqqaarlugit aatsaat 
kuutsitsisoqartarluni. Taamatut aaqqissuussineq akisoorsuusimanngilaq nunatsinnullu 
atuutsikkusunnarluni. 
 
Kviksølv tassaavoq ulorinartojussuaq ilaatigut issittup imartaani nerisatsinnilu akuusartoq, kviksølv 
qaratsamut naartuunullu ajoqusiisartoq ilisimavarput, taamaattumik Minamatami isumaqatigiissut  
tamakkiisumik nunatsinni atuutsinneqalernissaa pingaaruteqarluinnarpoq.  
 
Ullumikkut kiguleriffinni kviksølv suli kuutsinneqartarpoq, tamannalu iliuuseqarfiginiarlugu 
Naalakkersuisut siunnersuutaat Siumumiik tamakkiisumik akuersaarparput neriuutigalugu 
atortorissaarutit pisariaqartinneqartut covid-19 qaangiussimalerpat suli annertunerusumik 
inerisaasoqaqqinnissaa ammaffigineqassasoq. 

